
Жеке ишкерди «Asia online» мобилдик тиркемеси  

аркылуу банктык тейлөө келишимин түзүүгө 

 

Кыргыз Республикасынын Жарандык кодексинин 396-берененсинин талабына ылайык бул 

документ “Азия Банкы” жабык акционердик коомунун (мындан ары текст боюнча – Банк) укук чегинде 

иш алып барууга жөндөмдүү кайсыл болбосун ишкерге «Asia online» аркылуу банктын тейлөөнүн толук 

топтомунун пайдаланууга Банк менен келишим түзүүгө (мындан ары текст боюнча – Келишим) 

расмийсунушу болуп саналат.  

Жеке ишкер (мындан ары текст боюнча – Кардар) тарабынан ушул офертанын 1.4.- пунктунда 

каралган иш-аракеттердин аткарылышы банктык кызмат көрсөтүүлөрдү сунуштоо боюнча шарттарды 

жана келишимди анын толук жана шартсыз кабыл алгандыгын (акцептегендигин) билдирет. 

 

1. Жалпы жоболор 

1.1. Кардарга «Asia online» мобилдик банкинг системасы аркылуу банктык тейлөөгө алуунун 

толук топтомун сунуштоо – ушул келишим предметинен болуп саналат.  

1.2. Келишимдин 1.1-пунктунун алкагында банктык тейлөөгө алуунун толук топтому дегенден 

улам, Банк тарабынан Кардардын буйруусунун негизинде ага аралыктан туруп «Asia online» мобилдик 

банкинг системасынын базасында сунушталуучу, аралыктан ишке ашырылуучу операцияларды жана 

кызмат көрсөтүүлөрдү түшүнүү зарыл. Атап айтканда:  

• эсептешүү-кассалык тейлөө: банктык эсептерди ачуу жана тейлөө, банктык карттарды чыгаруу 

жана тейлөө, эмгек акы долбоорлорун жөнгө салуу жана тейлөө, банктык которуулар жана 

төлөмдөр, валюталык операциялар, онлайн-банкинг, интернет эквайринг боюнча кызмат 

көрсөтүүлөр;  

• кредиттөө жагындагы кызмат көрсөтүүлөр: овердрафт, бизнес-кредиттер; 

• маалыматтык отчетторду түзүү боюнча кызмат көрсөтүүлөр: эсептер боюнча көчүрмө, эсептердин 

бардыгын тастыктаган маалымкат.  

1.3. Банктык кызмат көрсөтүүлөрдү сунуштоо тартиби жана шарттары «Asia online» мобилдик 

банкингин колдонуу эрежелеринде, улуттук жана чет өлкө валюталарында банктык эсептерди ачуу жана 

жүргүзүү шарттарында аныкталган. Ушул пунктта көрсөтүлгөн, жогоруда аталган документтер Банктын 

www.bankasia.kg расмий сайтында жайгаштырылган жана Кардарлар аны менен милдеттүү түрдө 

таанышып чыгууга тийиш. 

1.4. Келишим төмөнкү учурларда түзүлгөн катары эсептелинет:  

1.4.1. Кардар Кыргыз Республикасынын колдонуудагы мыйзамдарына жана Банктын ички 

ченемдик документтерине ылайык, банктык кызмат көрсөтүүлөрдү сунуштоо жана/же операцияларды 

ишке ашыруу үчүн талап кылынган/зарыл болгон документтерди белгиленген формада кароого 

сунуштаган учурда, Жеке ишкерлерди «Asia online» аркылуу банктык тейлөөгө алуунун толук 

топтомун сунуштоо келишимине кол коюуга макулдугун билдирген (акцептеген) жана Кардар 

анкетасына жана өтүнүч катына кол койгон күндөн тартып; 

1.4.2. Кардар өзүнө тиешелүү жеке маалыматтарды иштеп чыгууга макулдугун берип, оферта 

шарттарын кабыл алган учурда аны «Asia online» мобилдик системасында аралыктан 

идентификациялоодон жана верификациялоодон өткөрүү күнүнөн тартып. Кардар, келишимди 

аралыктан түзүү ыкмасы Банктын бөлүмүнө өзү келип келишим түзгөндөй эле, юридикалык мааниге 

ээ экендигин тааныйт жана бир жолку колдонулуучу пароль аркылуу аны тастыктайт. 

 

2. Аралыктан идентификациялоодон жана верификациялоодон өтүү тартиби 

2.1. Кардарга «Asia online» мобилдик банкинги системасында аралыктан идентификациялануу 

жана верификациялануу мүмкүнчүлүгү берилет. 

2.2. Банк, Кардарды аралыктан идентификациялоону Кыргыз Республикасынын колдонуудагы 

мыйзамдарына ылайык, Кардарды идентификациялоого жана верификациялоого мүмкүндүк берген 

видео байланыш каражаттарын, маалымат системаларын, технологияларды, алгоритмдерди, 

программалык камсыздоолорду колдонуу менен ишке ашырат.  

http://www.bankasia.kg/

2.3. Кардарды аралыктан идентификациялоодо ал «Asia online» мобилдик банкинг системасында 

каттоодон өтүүгө тийиш. 

2.4. Кардар «Asia online» мобилдик системасында каттоодон өтүү үчүн төмөнкүлөрдү аткарууга 

тийиш: 

• App Store жана Google Play маркеттеринен «Asia online» мобилдик тиркемесинкөчүрүп/жүктөп 

алууга; 

• Кыргыз Республикасынын аймагында каттоодон өткөрүлгөн мобилдик телефон номерин жана 

жеке ишкердин идентификациялык салык номерин көрсөтүүгө; 

• өзүнө тиешелүү жеке маалыматтарды иштеп чыгууга макулдугун берүүгө жана «Asiaonline» 

мобилдик тиркемеси аркылуу банктык тейлөөгө алуунун толук топтомун колдонуу боюнча 

келишим түзүүгө Ачык офертаны акцептөөгө. 

2.5. Ушул келишимдин 2.4-пунктунда көрсөтүлгөн маалыматтарды Банкка сунуштоодо Кардар 

алардын тактыгына жана далилдүүлүгүнө/негиздүүлүгүнө кепилдик берүүгө тийиш.  

2.6. Банк, Кардар тарабынан көрсөтүлгөн мобилдик телефон номерине SMS-билдирүү аркылуу 

тиешелүү кодду жөнөтүү менен текшерүүнү ишке ашырат. Аралыктан идентификациялоодон жана 

верификациялоодон өтүүнүн андан аркы кадамы, көрсөтүлгөн мобилдик телефон номеринин аныктыгы 

тастыкталган шартта гана аткарылат.  

2.7. Кардардын мобилдик телефон номеринин аныктыгы тастыкталгандан кийин, «Asia online» 

мобилдик банкинг системасынын интерфейсин колдонуу менен Кардардын инсандыгын тастыктаган 

документтин алдынкы жана арткы бетин, ошондой эле жеке ишкер катары анын мамлекеттик каттоодон 

өткөндүгү же мамлекеттик каттоодон өтүүсүз эле ишкердик менен алектенип жаткандыгы фактысын 

тастыктаган (патент) документтер кошо тиркелет. Эгерде документтердин көчүрмөлөрүнүн сапаты 

алардын кимге таандык экендигин так аныктоого мүмкүндүк бербесе, Банк алардын кайталап 

жөнөтүлүшүн кошумча талап кылууга укуктуу.  

2.8. Видео байланышы аркылуу аралыктан идентификациялоодон өтүү үчүн Кардар интернет 

түйүнүнө туташууну камсыз кылып, жакшы көрүнгөн жарык жайда болууга тийиш. Видео 

байланыштын жүрүшүндө Кардардын бет түзүлүшү ийнине чейин так, даана көрүнгөндөй болууга 

тийиш. Күндөн коргоочу көз айнекти же бет түзүлүшүн жапкан башка аксессуарларды тагынууга, 

ошондой эле бет түзүлүшүнө көлөкө түшпөгөндөй чагылдырылуусу зарыл.  

2.9. Идентификациялоо процессине үчүнчү бир жактын катышуусуна жол берилбейт.  

2.10. Эгерде видео аркылуу тартуу же үн жазуусу индентификациялоону так жүргүзүүгө 

мүмкүндүк бербесе же болбосо тоскоолдук кылган кандайдыр бир тобокелдиктүү жагдайдын келип 

чыгышы ыктымалдыгы байкалса же Кардардын инсандыгын тастыктаган документ шектенүүнү 

жаратса, Банк идентификациялоо процессине тоскоолдук кылган жагдайлардычеттетүү үчүн тиешелүү 

чараларды көрүүгө же болбосо себебин көрсөтүү менен видео байланышты токтотууга тийиш.  

2.11. Кардардын инсандыгын тастыктаган документти жана жеке ишкер катары анынмамлекеттик 

каттоодон өткөндүгү фактысын тастыктаган документти (күбөлүктү) же болбосо мамлекеттик 

каттоодон өтүүсүз эле ишкердик менен алектенгендиги фактысын тастыктаган документти (патентти) 

верификациялоо, ошол документтин маалыматтарын текшерүүгө тиешелүү мамлекеттик маалымат 

системасына талап катты жана/же жолдомон жөнөтүү аркылуу ишке ашырылат.  

2.12. Аралыктан идентификациялоо жана верификациялоо Кардар тарабынан сунушталган 

маалыматтар, ошондой эле жөнөтүлгөн сүрөттөр жана видео жазуулар аны идентификаицялоого жана 

верификациялоого мүмкүнчүлүк берген шартта гана ийгиликтүүү өткөрүлгөн катары таанылат. 

2.13. Кардарды аралыктан идентификациялоо жана верификациялоо төмөнкү учурларда 

ийгиликсиз/ишке ашырылбаган катары таанылат, эгерде: 

• Кардар тарабынан сунушталган маалыматтар текшерүүгө алынбаган же ага мүмкүнчүлүк жок же 

текшерүүлөр терс натыйжаны берген болсо;  

• жөнөтүлгөн сүрөттөрдүн, видеонун сапаты келишимде көрсөтүлгөн талаптарга жооп бербесе; 

• талап кылынган документтер берилбеген болсо;  

• аралыктан идентификациялоодон жана верификациялоодон өтүү тартиби так сакталбаган болсо;  

• видео байланышы аркылуу аралыктан идентификациялоонун жүрүшүндө үчүнчү бир жактын 

жардамы колдонулса; 

• Кардар өз эрки боюнча эмес жана/же башка бирөөнүн басымы алдында аракет көрүп жатат деген 

шектенүү орун алса;  

• идентификациялоо террористтик иш-аракеттерди каржылоо жана кылмыш жолу менен алынган 

кирешелерди легалдаштыруу (изин жашыруу) максатында демилгеленип жатат деген 

белгилер/шектенүүлөр орун алса. 

2.14.  Аралыктан идентификациялоодон өткөн Кардар Банк тарабынан белгиленген лимиттердин 

чегинде «Asia Online» мобилдик банкинг системасын колдонуу аркылуу операцияларды ишке ашыруу 

укунуга ээ болот. 

 

3. Кардардын укуктары жана милдеттери 

3.1. Кардар төмөнкүлөргө укуктуу: 

3.1.1. Банктын кызмат көрсөтүүлөрдү сунуштоо шарттары тууралуу маалыматтарды,банктык 

эсептерди жана/же банктык карттарды колдонуу менен операцияларды ишке ашыруу тартибине 

тиешелүү, ошондой эле банктык кызмат көрсөтүүлөргө карата белгиленген, ошол учурда колдонулуп 

жаткан тарифтер, комиссиялык төлөмдөр тууралуу маалыматтарды алууга; 

3.1.2. келишимдер кайсыл тилде даярдалышын тандоого. Кардардын тандоосу боюнча келишим 

тексттери мамлекеттик жана расмий тилдерде түзүлөт; 

3.1.3. банктык эсептерде жана/же банктык карттарда жайгашкан акча каражаттарын өз алдынча 

тескөөгө алууга; 

3.1.4. банктык эсептерге жана/же банктык карттарга тиешелүү валютада накталай же нак эмес 

формада акча каражаттарын чегерүүгө; 

3.1.5.  «Asia online» мобилдик банкинг системасынын мүмкүнчүлүгүнөн пайдаланууга; 

3.1.6.  «Asia online» мобилдик банкинг системасы аркылуу Банкка жөнөтүлгөн төлөм 

тапшырмалары иштелип чыкканга жана Банк тарабынан аткарылганга чейин кайтарып/чакыртып 

алууга; 

3.1.7. зарыл болгон маалыматтарды жана документтерди атап айтканда, эсептер боюнча 

көчүрмөлөрдү, ишке ашырылган операциялар боюнча маалыматтарды алуу үчүн Банктын бөлүмдөрүнө 

жумуш убактысы ичинде кайрылууга. 

3.2. Кардар төмөнкүлөргө милдеттүү: 

3.2.1. банктык эсептерди ачуу жана/же алар боюнча операцияларды жүргүзүү, ошондой эле башка 

банктык кызмат көрсөтүүлөрдөн пайдалануу үчүн талап кылынган/зарыл болгон, талаптагыдай 

таризделген түрдө далилдүү документтерди Банкка сунуштоого;  

3.2.2. Банктын талабы боюнча акча каражаттарынын келип чыгуу булагын тастыктаган 

маалыматтарды, ошондой эле Кардар тарабынан жүргүзүлгөн операциялардын максатка 

ылайыктуулугун далилдеген башка маалыматтарды (документтерди: келишимдерди, 

макулдашууларды, коштомо документтерди, инвойсторду, эсеп-фактураларын жана башкаларды) ага 

сунуштоого; 

3.2.3.  өз иш багытын жана Банктын кызмат көрсөтүүлөрүнөн Кыргыз Республикасынын 

колдонуудагы мыйзамдарына, Банктын ички ченемдик документтерине жана ушул келишимге ылайык 

колдонууга/жүзөгө ашырууга;  

3.2.4. Банктык кызмат көрсөтүүлөр келишими боюнча сунушталган кызмат көрсөтүүлөрдү 

террористтик (экстремисттик) иш-аракеттерди каржылоого жана кылмыш жолу менен алынган 

кирешелерди легалдаштырууга (изин жашырууга), ошондой эле алдамчылыкка жана башка алгылыксыз 

иштерге баруу ниетин көздөгөн, мыйзамга каршы максаттарда колдонбоого;  

3.2.5. банктык карттарды жоготуп алуу, уурдатып жиберүү жана аны кайсыл бир үчүнчү 

жактардын мыйзамсыз пайдаланылышына бөгөт коюу жагында тиешелүү чараларды көрүүгө. 

Келишимдин ушул пунктчасында каралган жагдайлар келип чыккан/орун алган шартта, Кардар банктык 

карттагы акча каражаттарынын сакталышын камсыз кылуу максатында ага дароо бөгөт койдурууга 

тийиш;  

3.2.6.  «Asia online» мобилдик банкинг системасында электрондук документ түрүндө түзүлгөн же 

Банктын бөлүмдөрүнөн алынган, кагазга чыгарылган формадагы көчүрмөлөрдү алуу аркылуу 

эсептерди, ишке ашырылган операцияларды мезгил-мезгили менен текшерип турууга. Көчүрмө 

берилгенден/түзүлгөндөн кийинки 3 (үч) жумуш күнү ичинде Кардардан эч кандай сын пикир/кине 

коюу келип түшпөсө, көчүрмөлөр тастыкталган жана Кардар тарабынан кабыл алынган катары 

эсептелинет;  

3.2.7. ишке ашырылган операциялар боюнча кандайдыр бир жетпей калуулар, анын туура эмес 

жана/же толук аткарылбагандыгы фактылары же болбосо санкциясыз операциялардын ишке 

ашырылгандыгы аныкталган шартта, колдо болгон бардык ыкмаларда/мүмкүнчүлүк боюнча алар 

тууралуу Банкка билдирүүгө/маалымдоого;  

3.2.8. эсепке жана/же банктык картка жаңылыш чегерилип кеткен же болбосо Банктын 

жабдууларынан (АТМ-терминалынан) жаңылыш берилген же болбосо эсептен/эсептерден жана/же 

банктык карттан карт операцияларын ишке ашыруу учурунда туура эмес кармалып калган акча 

каражаттары, эсеп боюнча көчүрмөнү же билдирмени алгандан кийинки же ансыз эле 2 (эки) жумуш 

күнү ичинде Банкка кайтарып берүүгө;  

3.2.9. Банк сунуштаган кызмат көрсөтүүлөргө жана ошол учурга карата белгиленген тарифтерге 

ылайык комиссиялык төлөмдөрдүн, ошондой эле операцияларды ишке ашыруу процессине катышкан 

башка финансы-кредит уюмдарынын кызмат көрсөтүүлөрүнүн наркына, банктык башка кызмат 

көрсөтүүлөргө, Банктан карыз ордун жабууга тиешелүү кат жүзүндө билдирмени алууну кошо алганда, 

ишке ашырылган операцияларга төлөп берүүгө;  

3.2.10. Келишим талаптарын, банктык кызмат көрсөтүүлөрдү сунуштоо тартибин жана шарттарын 

так сактоого. 

4. Банктын укуктары жана милдеттери 

4.1. Банк төмөнкүлөргө укуктуу: 

4.1.1. Кардардан банктык эсептерди ачуу жана/же алар боюнча операцияларды ишке ашыруу же 

болбосо Банктын башка кызмат көрсөтүүлөрүнөн пайдалануу үчүн зарыл болгон, талаптагыдай 

тариздетилген документтердин берилишин талап кылууга; 

4.1.2. Кыргыз Республикасынын колдонуудагы мыйзамдарында каралган, акча каражаттарынын 

келип чыгуу булактары боюнча маалыматтарды жана ишке ашырылып жаткан операцияларынын 

экономикалык максатка ылайыктуулугун жана айкын ишке ашырылгандыгын тастыктаган башка зарыл 

маалыматтарды (документтерди) Кардардан талап кылып алууга. Банк талап кылган маалыматтар 

(документтер) берилбеген/сунушталбаган шартта, Банк ошол Кардар менен ишкердик мамилени 

токтотушу мүмкүн.  

4.1.3. Банк тарабынан төлөм тапшырмасы авторизацияланган жана/же аткарылган болсо, 

Кардардын «Asia Online» мобилдик банкинг системасы аркылуу жөнөтүлгөн төлөм тапшырмаларын 

кайтарып алуудан баш тартууга;  

4.1.4. Кардар Банктын кызмат көрсөтүүлөрүн кылмыш жолу менен алынган кирешелерди 

легалдаштыруу (изин жашыруу), террориисттик/экстремисттик иш аракеттерди каржылоо, 

алдымчылыкка баруу жана башка максатта пайдаланып жатат деген негиздүү маалымат алынган, 

шектенүүлөр келип чыккан учурда, ошол Кардарга банктык кызмат көрсөтүүлөрдү сунуштоону токтото 

турууга же таптакыр токтотууга; 

4.1.5.  Банкта ачылган эсепке жана/же банктык картка жаңылыш чегерилип кеткен же болбосо 

Банктын жабдууларынан (АТМ) жаңылыш берилген же карт операцияларынжүргүзүүдө эсептен 

жана/же банктык карттан кармалып калган акча каражаттарын эсеп боюнча көчүрмө берилгенден же 

бул тууралуу билдирме жөнөтүлгөндөн кийинки же аларсыз эле 2 (эки) жумуш күнү ичинде кайтарылып 

берилишин талап кылууга;  

4.1.6. Колдонуудагы тарифтерине ылайык комиссиялык төлөмдөрдү кармап калууга; 

4.1.7.  Кардардан келишим шарттарынын, банктык кызмат көрсөтүүлөрдү сунуштоо тартибинин 

жана шарттарынын так сакталышын талап кылууга.  

4.2. Банк төмөнкүлөргө милдеттүү:  

4.2.1. Кардардын кайрылуусу боюнча ага банктык кызмат көрсөтүүлөрдү сунуштоо шарттары, 

банктык эсепти жана/же банктык картты колдонуу менен операцияларды ишке ашыруу тартиби, 

ошондой эле колдонулуп жаткан тарифтер, комиссиялык төлөмдөр тууралуу зарыл маалыматтарды ага 

берүүгө;  

4.2.2. банктык эсепти ачуу жана/же алар боюнча операцияларды ишке ашыруу, ошондой эле 

башка банктык кызмат көрсөтүүлөрдөн пайдалануу үчүн талап кылынган документтер берилген шартта, 

Кардарга банктык кызмат көрсөтүүлөрдү сунуштоого;  

4.2.3.  «Asia online» мобилдик банкинг системасынан пайдалануу мүмкүнчүлүгүн камсыз 

кылууга;  

4.2.4. мамлекеттик жана расмий тилдерде келишимдерди даярдап, аны Кардарга сунуштоого; 

4.2.5. Кардардын банктык эсебине жана/же банктык картына тиешелүү валютада келип түшкөн 

акча каражаттарын төлөм тапшырмасын алгандан кийинки күндөн кечиктирбестен чегерүүгө;  

4.2.6. төлөм тапшырмасын алгандан кийинки операциялык күндөн кечиктирбестен Кардардын 

банктык эсептеринен төлөмдөрдү жүргүзүү тапшырмасын аткарууга; 

4.2.7. Кардардан келип түшкөн өтүнүч каттын негизинде анын эсеби боюнча көчүрмөнү, 

ошондой эле эсептешүү документтеринин көчүрмөлөрүн операция ишке ашырылгандан кийинки 

операциялык күнү ага жана/же анын ишенимдүү адамына берүүгө;  

4.2.8. Кардардын өтүнүч катынын негизинде анын эсебин жаап, Банк алдындагы тиешелүү 

комиссиялык төлөмдөрдү (карыз суммасын) кармап калгандан кийинки калган акча каражаттарын 

өтүнүч катта көрсөтүлгөн реквизиттер боюнча чегерүүгө же болбосо накталай  түрдө берүүгө. Эгерде 

төлөмдү жүргүзүү же акча каражаттарын которуу күнүнө карата эсепте тиешелүү суммадагы акча 

каражаты жок болсо же ал жетишсиз болсо, Кардардын ал көрсөтмөсү аткарылбайт;  

4.2.9. Кардардын банктык эсебиндеги жана/же банктык картындагы акча каражаттарынын 

талаптагыдай сакталышын камсыз кылууга;  

4.2.10.  Кардардын кайрылууларын өз учурунда объективдүү, ар тараптан кылдат кароого алып, 

белгиленген тартипте анын жыйынтыгы тууралуу Кардарга маалымдоого;  

4.2.11. Кыргыз Республикасынын “Банктар жана банк иши жөнүндө” мыйзамында түздөнтүз 

каралган учурларды эске албаганда, банктык купуялуулуктун (сырдын) сакталышын камсыз кылууга. 

 

5. Тарифтер 

5.1. Банктын кызмат көрсөтүүлөрүнүн наркы, ошондой эле колдонулган комиссиялык 

төлөмдөр, операция ишке ашырылган күнгө карата колдонулуп жаткан таифтерге жана 

Банктын ыйгарым укуктуу органынын убактылуу буйруусунда аныкталат. 

5.2. Тарифтер боюнча маалыматтар Банктын www.bankasia.kg. расмий сайтынынын “Тарифтер” 

бөлүгүндө жайгаштырылат. 

5.3. Кардар сунушталган банктын кызмат көрсөтүүлөр үчүн төлөмдөрдү, комиссиялык төлөм 

суммасын өз эсебинен жана/же банктык картынан биринчи кезекте, акцептсиз тартипте эсептеп кармап 

калууну Банкка тапшырат.  

5.4. Банк тиешелүү маалыматты өзүнүн расмий сайтына жайгаштыруу жана жаңы тарифтер күчүнө 

киргенге чейинки 10 (он) жумуш күнүнөн кечиктирбестен push-билдирмесин жөнөтүү аркылуу ал 

тууралуу Кардарга маалымдап, Банктын кызмат көрсөтүүлөрүнө комиссиялык төлөм өлчөмдөрүн жана 

түрлөрүн бир тараптуу негизде өзгөртүүгө укуктуу. 

 

6. Купуялуулуктун сакталышы 

6.1. Кардар фамилиясын, ысымын, атасынын атын, паспорттук маалыматтарын, жашаган жеринин 

дарегин кошо алганда, Банк үчүн олуттуу мааниге ээ болгон же ээ болушу ыктымал өзүнө тиешелүү 

жеке маалыматтарын өзгөрткөн шартта, ал өзгөртүүлөр киргизилгенден кийинки 5 (беш) жумуш күнү 

ичинде Банкка ал тууралуу кат жүзүндө маалымдоого жана өзгөрүүлөрдүн болгондугун тастыктаган 

документтердин түп нускасын же күбөлөндүрүлгөн көчүрмөлөрүн ага сунуштоого милдеттүү. Банк 

тиешелүү билдирмени жана тастыктоочу документтерди Кардардан алгандан кийин гана сунушталган 

кандай гана болбосун өзгөрүүлөр анык болуп эсептелет.  

6.2. Эгерде ал маалыматтар ыйгарым укуктуу мамлекеттик органдардын маалымат базасына 

киргизилип, Банк ал маалыматтарды банктык кызмат көрсөтүүлөрдү сунуштоонун алкагында колдоно 

http://www.bankasia.kg./


 

6 

 

турган болсо, Кардардын жеке өзүнө тиешелүү маалыматтарга Банктын оңдоолорду 

киргизип/корректировкалоосуна ал макул болот. 

6.3. Келишимдин алкагында тараптардын бири-бирине сунуштаган бардык маалыматтар, 

ошондой эле финанслык, коммерциялар жана башка маалыматтар купуя маалыматтарга кирет жана 

үчүнчү жакка ачыкка чыгарылбоого/маалымдалууга тийиш эмес.  

6.4. Купуя сырды камтыган маалыматтарды үчүнчү жакка берүүгө, жарыялоого же ачыкка 

чыгарууга башка тараптын алдын-ала берген берген макулдугунун негизинде же болбосо Кыргыз 

Республикасынын колдонуудагы мыйзамдарына ылайык аларды милдеттүү түрдө чечмелеп берүү 

зарылчылыгы келип чыккан учурда гана жол берилет.  

6.5. Тараптардын бири экинчисине тиешелүү купуя сырды камтыган маалыматтарды ачыкка 

чыгарып же таркатып жиберген шартта, мына ушундай аракеттин же аракеттенбей коюунун 

кесепетинен келип чыккан жагдайлар үчүн күнөөлүү тарап анын кесепетинен башка тарапка 

келтирилген чыгым ордун толуктап берүүгө милдеттүү. 

 

7. Келишимдин колдонуу мөөнөтү ага өзгөртүүлөрдү киргизүү жана жокко чыгаруу 

шарттары 

7.1. Сунушталып жаткан бул оферта күчүн жоготкон катары таанылганга же болбосо тиешелүү 

өзгөртүүлөр күчүнө киргенге чейинки кеминде 10 (он) күн мурда, Банктын сайтына жаңы оферта 

жарыяланган учурга чейин колдонулат. 

7.2. Эгерде Кардар келишимге киргизилген өзгөртүүлөр жана ага карата тиркемелерге макул 

болбосо, банктык эсебин жабууга өтүнүчү менен кайрылуу аркылуу Банкка ал тууралуу кат жүзүндө 

билдирүү менен келишимди жокко чыгарууга укуктуу. Келишимдин жаңы редакциясы күчүнө киргенге 

чейин Кардардан банктык эсепти жабууга тиешелүү кат жүзүндөгү өтүнүчтү Банк албаса, бул жагдай 

Кардардын келишим шарттарына киргизилген өзгөртүүлөргө макул экендиги катары кабыл алынат.  

7.3. Банк төмөнкү учурларда келишимди бир тараптуу негизде токтотууга укуктуу: 

  эгерде Кардар эсебиндеги акча каражаттарынын суммасы азайталбаган калдык деңгээлине 

жетпей калса/андан төмөн болсо; 

 эгерде Кардар эсебине 6 (алты) ай аралыгында акча каражаттары салынбаса же Кардардын 

буйруусуна ылайык эсеп боюнча операциялар ишке ашырылбаган болсо; 

 Кардардын өзүн жана анын бенефициардык ээсин идентификациялоо жана верификациялоо 

талабын аткаруу үчүн зарыл болгон, ошондой эле Кардарды талаптагыдай текшерүүдөн өткөрүү, эсеп 

боюнча операцияларды жүргүзүү жагында башка чараларды көрүү үчүн талап кылынган документтер 

Кардар тарабынан берилбеген шартта; 

 Кардар эсеби боюнча операцияларды жүргүзүү үчүн зарыл болгон, ишке ашырылган 

операциялардын экономикалык максаттарга ылайыктуулугун жана Кардардын айкын экономикалык 

ишкердикти жүргүзүп жаткандыгын тастыктаган документтер берилбеген шартта; 

 такталбаган маалыматтарды камтыган документтер берилген учурда. 

7.4. Кардардын дарегине келишимди токтотуу тууралуу кат жүзүндө билдирме жөнөтүлгөндөн 1 

(бир) ай өткөндө жана Кардардын Банк алдында аткарылбай калган карыздык милдеттенмелери жок 

болгон шартта, келишим бир тараптуу негизде токтотулган/жокко чыгарылган катары эсептелинет. 

7.5. Келишим токтотулган шартта, банктык кызмат көрсөтүүлөрдөн пайдалануу процессинде 

Кардар тарабынан берилген документтерди Банк кайтарып бербейт. 

 

8. Талаш маселелерди жөнгө салуу тартиби 

8.1. Келишим шарттарын бузууга жол бергендиги үчүн тараптар Кыргыз Республикасынын 

колдонуудагы мыйзам талаптарына ылайык жоопкерчилик тартышат. 

8.2. Келишим талабын аткаруунун жүрүшүндө келип чыккан пикир келишпестиктер жана талаш 

маселелер Банк менен Кардар ортосунда сүйлөшүүлөр жолу менен чечилүүгө тийиш. Эгерде талаш 

маселелер боюнча сүйлөшүүлөр жолу менен макулдашууга жетишилбесе, алар Кыргыз 

Республикасынын колдонуудагы мыйзамдарында каралган тартипте каралууга тийиш.  

8.3. Банктын жоопкерчилиги анын жаңылыш жол берилген/туура эмес аракеттеринен 

(аракеттенбей коюусунан) улам Кардарга келтирилген айкын чыгым наркы менен чектелет.  

8.4. Эгерде Кардардын кине коюусу негиздүү деп таанылган шартта, Банк ишке ашырылган 

аракеттер боюнча корректировкалоолорду жүргүзүп, келип чыккан жагдайды жөнгө салуу үчүн башка 

зарыл аракеттерди көрүүгө тийиш. 

8.5. Банк келип чыккан талаш маселелерди/орун алган жагдайды жөнгө салуу жагында бардык 

мүмкүн болгон чараларды көрүүгө тийиш. Келип чыккан талаш маселени Банк негиздүү катары 

тааныган шартта, Кардардын өтүнүч катын кароого алуунун жыйынтыгы боюнча ага кат жүзүндө 

маалымдоого тийиш. Талаш маселенин маани-маңызына жараша Банк аны кароо мөөнөтүн өз алдынча 

аныктоого укуктуу.  

8.6. Тараптар, эгерде милдеттенмелерди аткарбай коюу аларга көз каранды болбогон күтүүсүз 

(форс-мажордук) жагдайлардын: өрттүн чыгышы, табигый кырсыктардын орун алышы, электр 

энергиясы менен камсыздоо же коммуникация түйүндөрүнүн иштен чыгышы, массалык 

башаламандыктын, кагылышуулардын, террористтик актылардын, өкмөт жана мамлекеттик органдар 

тарабынан ушул келишим боюнча тараптардын милдеттенмелерди аткаруусуна таасир этүүчү ченемдик 

укуктук актылардын кабыл алынышы, буйруктардын жана башка жазма буйруулардын чыгарылышы 

кесепеттеринен ушул келишим боюнча милдеттенмелердин толугу менен же алардын бөлүгүнүн 

аткарылбай калгандыгы үчүн жоопкерчиликтен бошотулат. 

 

9. Корутунду жоболор 

9.1. Кардар ушул келишимди түзүү аркылуу Банк тарабынан анкетада көрсөтүлгөн реквизиттер 

боюнча жолдонгон кандай болбосун маалыматтарды жана/же документтерди алууга макул болот. 

9.2. Банкка телефон аркылуу кайралууда Банктын Байланыш борбору менен Кардар ортосундагы 

сүйлөшүүлөр жазыла тургандыгына да Кардар макулдугун билдирет. Банктын Байланыш борбору 

менен Кардар ортосундагы телефон аркылуу сүйлөшүүлөр Кардардын Банкка ооз эки кайрылгандыгы 

фактысынын тастыктоосунан болуп саналат.  

9.3. Тараптар келишимде каралбаган башка бардык жагдайларда Кыргыз Республикасынын 

колдонуудагы мыйзам жоболоруна таянуу менен иш алып барат. Келишимге карата бардык тиркемелер 

Ачык офертанын ажырагыс бөлүгү болуп саналат. 

“Азия Банкы” ЖАКта жеке  

ишкерди комплекстүү тейлөөгө 

 алуу келишимин түзүүгө ачык  

офертага карата №1-тиркеме 
 

ТЕРМИНДЕР (АТООЛОР) ЖАНА АНЫКТАМАЛАР 

Банк эсеби – бул, Банк менен Кардар ортосунда банктык аманатты (депозиттерди) кабыл алуу жана/же 

банктык эсеп келишиминде, банктык аманат келишиминде, Кыргыз Республикасынын колдонуудагы 

мыйзамдарында каралган, банктык тажрыйбада колдонулган төлөмдөрдү өткөрүүнү жана 

эсептешүүлөрдү жүргүзүүнү кошо алганда, Кардарды банктык тейлөөгө алууга байланыштуу Банк 

тарабынан ишке ашырылган операциялар чагылдырылган келишимдик мамилелерди жөнгө салуу 

ыкмасы. 

Банк-эмитент – «Азия Банкы» ЖАК Кыргыз Республикасынын колдонуудагы мыйзамдарына жана 

тиешелүү төлөм системаларынын технологияларына жана эрежелерине ылайык карттарды чыгарууну 

жүзөгө ашырат. 

Бенефициар ээси – жеке адам (жеке адамдар), түпкүлүгүндө келип - ээлик кылуу жана контролдоо 

баскычы аркылуу, тике же кыйыр түрдө (үчүнчү жактар аркылуу) менчик укугуна ээ болгон же Кардарды-

жеке ишкерди, же болбосо анын атынан жана анын талабында операция (бүтүм) ишке ашырылган жеке 

адам; 

Верификация – Кардарга жана/же бенефициар ээсине тиешелүү идентификациялык маалыматтарды 

текшерүү жол-жобосу; 

Жогорку тобокелдиктүү өлкөлөр – бул, мыйзамсыз иштелип табылган акча каражаттарынын изин 

жашырууга, терроризмди каржылоого жана массалык кырып, жок кылуучу курал жарактарды таркатууну 

каржылоого каршы аракеттенүү жагында белгиленген эл аралык стандарттарды талаптагыдай колдоно 

албай жаткан же жетиштүү колдонбогон мамлекеттер жана аймактар (түзүлүштөр), ошондой эле офшордук 

аймактар. 

Көчүрмө – белгилүү бир календардык мезгил аралыгында эсеп боюнча ишке ашырылган операцияларга 

тиешелүү маалыматтарды чагылдырган документ. 

Идентификация – келишимде белгиленген тартипте эсеп ачуу, Кардардын банктык эсептери боюнча 

операцияларды жүргүзүү же маалымат алуу үчүн Банкка кайрылган учурда Кардар жана/же анын 

бенефициардык ээси боюнча идентификацияланган (такталган) маалыматтарды белгилөө жол-жобосу; 

Электрондук документ – бул, электрондук түрдө түзүлгөн жана Банк менен Кардар ортосунда, ошондой 

эле Банк менен карт ээси ортосунда келишимдин алкагында маалымат алмашуу үчүн колдонулган 

документ. Интернет түйүнүнүн кеңири тараган каналдары аркылуу берилген/жөнөтүлгөн электрондук 

документ тараптардын биринин же эки тараптын электрондук санариптик кол тамгасы менен 

тастыкталууга тийиш. 

Электрондук кол тамга – электрондук формадагы башка маалыматка байланыштырылган жана/же 

маалыматка анын атынан кол коюлган жакты/адамды аныктоо үчүн ага логикалык жактан 

байланыштырылган электрондук формадагы маалымат. 

Бир жолку колдонулуучу код – Кардарга SMS-билдирүү аркылуу жөнөтүлгөн же Кардар тарабынан 

авторизациялоону же «Asia online» мобилдик банкинг системасы аркылуу ишке ашырылган 

операцияларды тастыктоо үчүн ал көрсөткөн электрондук почта дарегине жөнөтүлгөн убактылуу коргоого 

алынуучу пароль. 

“Азия Банкы” ЖАКта жеке 

 ишкерди комплекстүү тейлөөгө 

алуу келишимин түзүүгө ачык 

офертага карата №-тиркеме 

 

Аралыктан банктык тейлөө (Интернет/Мобилдик банкинг) 

 

1. Келишим предмети 

1.1. Банк тарабынан Кардарга ушул келишимде, Эсептешүү эсептерин ачуу жана тейлөө келишиминде, 

Мөөнөттүү банктык депозитти (аманатты) ачуу жана тейлөө келишиминде каралган шарттарда 

интернет банкинг/мобилдик банкинг системаларында тейлөөгө алуу жагында кызмат көрсөтүүлөрдү 

сунуштоо, ушул келишим предметинен болуп саналат. 

1.2. Банкта эсеп ачып, аны менен ушул келишимди жана Банктык эсеп келишимин түзгөн Кардарга Банк 

анын мобилдик банкинг системасында банктык операцияларды жүргүзүүнү тастыктаган өтүнүч 

катында көрсөтүлгөн телефон номерине/электрондук почта дарегине логинди жана паролду (мындан 

ары – кодду жөнөтүүгө жана/же өзгөчөлөнгөн бир жолку паролду (One Time Password (бир жолку 

пароль) мындан ары - OTP) (кирүү коддору деп аталуучуларды) алууга ага мүмкүнчүлүк берет. 

2. Аралыктан банктык тейлөө системасында тейлөө шарттары 

2.1. Кардарга аралыктан банктык тейлөө системасында тейленүү мүмкүнчүлүгү интернет түйүнү 

аркылуу, аралыктан сунушталат. 

2.2. Банк Кардардын аралыктан банктык тейлөө системасы аркылуу жөнөткөн тапшыруусу боюнча 

банктык операцияларды ишке ашырат. 

2.3. Кардар ушул келишимди түзгөн/ага келишилгенден кийин гана аралыктан банктык тейлөө 

Аралыктан банктык тейлөө системасына туташууда. 

2.4.  Кардар телефон байланышы аркылуу маалымат алуу үчүн код катары белгиленген сөздү өтүнүч 

катында көрсөтүүгө тийиш; 

2.5. Кардар, операция ишке ашырылган учурга карата Банктын колдонулуп жаткан тарифтерине ылайык, 

аралыктан банктык тейлөө системасы аркылуу сунушталган кызмат көрсөтүүлөр үчүн комиссиялык 

төлөмдү төлөп берүүгө тийиш. 

2.6. Системага кирүүгө мүмкүнчүлүк берген коддор Кардардын Кыргыз Республикасынын “Электрондук 

төлөмдөр жөнүндө” жана “Электрондук санариптик колтамга тууралуу” мыйзамдары аркылуу жөнгө 

салынган электрондук-санариптик кол тамагасы болуп саналат жана Кардардын өздүк кол 

тамгасындай эле таанылып, Кардардын өтүнүч катына ылайык тастыкталат. 

2.7. Кардарга же анын өтүнүч катынын негизинде ыйгарым укуктуу жактарга системага кирүүнүн 

өзгөчөлөнгөн уникалдуу коду, ушул келишим түзүлгөндөн кийин гана берилет. 

2.8. Кардардын каттоодон өткөн кирүү коддорун колдонуу менен анын эсеп боюнча операцияларды 

жүргүзүүгө тапшырмасы Кардардын өзүнөн демилгеленген, ыйгарым укуктуу жактар тарабынан 

түзүлгөн жана юридикалык жак тарабынан толугу менен өзгөртүүлөрсүз каралып, Кыргыз 

Республикасынын ченемдик-укуктук актыларына ылайык тариздетилген кат жүзүндөгү 

буйруусундай эле кабыл алынат. 

2.9. Тараптар, Банк тарабынан берилген эсеп боюнча көчүрмө Кардардын эсептешүү эсеби боюнча 

банктык операцияларды жүзөгө ашыргандыгын тастыктаган документ болуп санала тургандыгына 

келишишти. 

2.10. Кардар системага кирүүгө мүмкүнчүлүк берген өзүнүн техникалык каражаттарын, системага 

кирүү коддорун өз алдынча коргоону камсыз ылып, аларга санкциясыз кирүү, коддорду бузуп кирүү, 

алдамчылыкка баруу, интернет түйүнүнөн хакердик, вирустук чабуулдардын кесепетинен келип 

чыгышы ыктымал болгон бардык тобокелдиктерди өзүнө алат. 

2.11. Тараптар, аралыктан банктык тейлөө системасында иш алып барууда система тарабынан 

сунушталган электрондук документтерде көрсөтүлгөн Бишкек убактысын бирдиктүү убакыт катары 

таанышат.  

2.12. Банк, аралыктан банктык тейлөө системасында тейлөө ишинин алкагында Кардарга төмөнкүлөрдү 

ишке ашырууга мүмкүнчүлүк берет: 

- эсептер ортосунда чектөөлөрсүз которууларды; 

- Пакеттик клиринг системасы боюнча улуттук валютада банктар аралык которууларды саат 

8:30дан 11:30ге чейин ишке ашыру; 

- Айкын убакыт ыргагында эсептешүүлөрдүн гросс системасы боюнча улуттук валютада банктар 

аралык которууларды саат 09:00дөн 15:30га чейин жүргүзүү; 

- SWIFT системасы боюнча банктар аралык которууларды саат 08:30дан 15:30га чейин жүргүзүү; 

- SWIFT системасы боюнча банктар аралык которууларды саат 08:30дан 15:30га чейин жүргүзүү. 

Кардар тарабынан жогоруда көрсөтүлгөн убакыттан кийин тариздетилген операциялар кийинки 

жумуш күнү кабыл алынат; 

Ушул келишимдин 2.12-пунктунда көрсөтүлгөн убакыт аралыгындагы операциялар Банк тарабынан 

түзүлгөндөн кийинки 30 (отуз) мүнөт ичинде иштелип чыгууга тийиш. Ал эми 2.12-пунктта 

көрсөтүлгөн убакыттан кийин ишке ашырылган операциялар Банк тарабынан кийинки жумуш күнү, 

саат 09:00гө чейин иштелип чыгат. 

2.13. Ушул келишимдин 2.12-пунктунда көрсөтүлгөн убакыт аралыгындагы операциялар Банк 

тарабынан түзүлгөндөн кийинки 30 (отуз) мүнөт ичинде иштелип чыгууга тийиш. Ал эми 2.12-

пунктта көрсөтүлгөн убакыттан кийин ишке ашырылган операциялар Банк тарабынан кийинки 

жумуш күнү, саат 09:00гө чейин иштелип чыгат. 

2.14. Ушул келишимдин 2.12-пунктунда көрсөтүлгөн убакыттан кийин кийинки/келечектеги валюталоо 

күнү менен операцияларды жүргүзүүдө Кардар эсебинен тиешелүү каражат суммасы кийинки жумуш 

күнү эсептен алынып, валюталоо күнү келип жеткен шартта алуучунун эсебине чегерилет. 

Операцияны жүргүзүү үчүн комиссиялык төлөм операция ишке ашырылган күнү колдонулуп жаткан 

тарифтерге ылайык, ошол учурда кармалып калат. 

2.15. Банк тарабынан кийинки/келечектеги валюталоо күнү менен ишке ашырылуучу операцияларды 

алып салуу/токтотуу валюталоо күнүнө чейинки бир жумуш күнүнөн кечиктирбестен, Кардардан 

келип түшкөн өтүнүч катка ылайык ишке ашырылат. 

3. Тараптардын укуктары жана милдеттери  
3.1. Банк төмөнкүлөргө милдеттенет: 

3.1.1. Келишим талабына ылайык Кардарды аралыктан банктык тейлөө системасында банктык тейлөөнү 

жүзөгө ашырууга. 

3.1.2. Алдын-алуу жана техникалык иштер жүргүзүлгөн шартта Банктын www.bankasia.kg дареги боюнча 

сайтында тиешелүү маалыматтарды жайгаштыруу же Push-билдирүүлөр аркылуу, ал тууралуу 

Кардарга өз учурунда маалымдоого. 

3.1.3. Кардардын талабы боюнча ага банктык эсептеги акча каражаттарынын жылышы жана калдыгы 

боюнча көчүрмө берүүгө. 

3.1.4. Келишим шарттарына өзгөртүүлөр киргизилген учурда Банктын www.bankasia.kg сайтына 

тиешелүү маалыматтарды жайгаштыруу аркылуу ал тууралуу Кардарга маалымдоого. 

3.1.5. Аралыктан банктык тейлөө системасын колдонуу процессинде кандайдыр бир техникалык 

мүчүлүштүктөр келип чыккан шартта, системасынан кадимки абалда иштөөсүн камсыз кылуу үчүн 

алгылыктуу мөөнөт ичинде аларды четтетүү жагында бардык зарыл чараларды көрүп, Банктын 

www.bankasia.kg ареги боюнча сайтында тиешелүү маалыматтарды жайгаштыруу же Push-

билдирүүлөр аркылуу орун алган көйгөйлөр четтетилгендиги тууралуу Кардарга маалымдоого. 

3.1.6. Ушул келишимдин 1.12-пунктунда каралган мөөнөттөрдө жана шарттарда, аралыктан банктык 

тейлөө системасы аркылуу жөнөтүлгөн акча каражаттарын которууга тиешелүү Кардардын буйруу-

талабын аткарууга. 

3.1.7. Кардарга тиешелүү маалыматтардын, анын эсептери боюнча жүргүзүлгөн операцияларга тиешелүү 

маалыматтардын купуя сакталышын камсыз кылууга. Эсеп боюнча маалыматтар Кыргыз 

Республикасынын колдонуудагы мыйзамдарында каралган учурларда гана сот, укук коргоо 

органдарына жана үчүнчү жактарга берилиши/жөнөтүлүшү мүмкүн. 

3.1.8. Ушул келишимдин 3.3.5-пунтчасына ылайык талап кат алган шартта Кардардын аралыктан банктык 

тейлөө системасынан пайдалануу мүмкүнчүлүгүнө бөгөт коюуга. 

3.1.9. Келишимдин 3.3.5-пунктчасында каралган жагдайлар орун алган шартта, Кардардын өтүнүч 

катынын негизинде ага аралыктан банктык тейлөө системасына кирүүгө мүмкүнчүлүк берилген 

жаңы коддорду берүүгө. 

3.1.10. Банк-корреспонденттер каттоодон өткөн өлкөлөрдө жумуш эмес (майрам) күндөрү тууралуу 

http://www.bankasia.kg/
http://www.bankasia.kg/
http://www.bankasia.kg/

Банктын www.bankasia.kg дареги боюнча сайтында тиешелүү маалыматты жайгаштыруу аркылуу 

Кардарга билдирүүгө. 

3.2. Банк төмөнкүлөргө укуктуу: 

3.2.1. Өзүнүн www.bankasia.kg дареги боюнча жайгашкан расмий сайтына тиешелүү маалыматты 

жарыялоо аркылуу аралыктан банктык тейлөө системасында тейлөөгө алуу тарифтерин бир 

тараптуу негизде өзгөртүүгө. 

3.2.2. Кардардын Банкта ачылган кайсыл болбосун эсебинен тиешелүү комиссиялык төлөм суммасын 

акцептсиз тартипте эсептеп, кармап калууга. 

3.2.3. Кардар жүзөгө ашырып жаткан операциялардын реквизиттерин толук эмес (туура эмес) көрсөткөн, 

операцияларды ишке ашыруу мөөнөттөрүн так сактабаган жана жүргүзүп жаткан операциялар 

Кыргыз Республикасынын колдонуудагы мыйзамдарына шайкеш келбей калган учурларда, 

ошондой эле операцияна ишке ашыруу же банктын комиссиялык төлөмүн төлөө үчүн Кардар 

эсебинде акча каражаты жетишсиз болуп калган учурда аралыктан банктык тейлөө системасында 

операцияларды жүргүзүүдөн баш тартууга. 

3.2.4.  Операцияны ишке ашырууну алдын-ала токтотуп коюу менен аралыктан банктык тейлөө 

системасында аткарылып жаткан операциялар боюнча кошумчатастыктоочу документтерди 

Кардардан талап кылууга. 

3.2.5. Эгерде, Банктын пикири боюнча мобилдик банкинг системасында каралган коопсуздук талаптарын 

бузууга жол берилип же ага кандайдыр бир аракеттер көрүлгөн учурда, орун алган жагдай толук 

териштирилгенге чейин мобилдик банкинг системасына кирүү мүмкүнчүлүгүн берген коддорго 

бөгөт коюуга. 

3.2.6. Банк логинди, паролду 5 (беш) жолу туура эмес киргизүү/терүү жагдайын коопсуздук системасын 

бузуу катары карап, натыйжада Кардардын аралыктан банктык тейлөө системасына кирүү 

мүмкүнчүлүгүнө бөгөт коюуга укуктуу. 

3.2.7. Банктын www.bankasia.kg дареги боюнча сайтында тиешелүү маалыматтарды жайгаштыруу же 

Push-билдирүүлөрдү жөнөтүү аркылуу Кардарга ал тууралуу алдын-ала билдирип, аралыктан 

банктык тейлөө системасынын программалык камсыздоолорунун версияларын жаңылап, 

зарылчылык келип чыккан шартта, системанын ишин убактылуу токтотууга. 

3.2.8. Төмөнкү учурларда Кардардын логинин жокко чыгарып, аралыктан банктык тейлөө системасына 

кирүү мүмкүнчүлүгүн убактылуу токтотууга: 

• Ушул келишимде каралган учурларда жана анда белгиленген тартипте Кардардын кат жүзүндө 

өтүнүчүнүн негизинде; 

• Кардардын банк эсебине Кыргыз Республикасынын колдонуудагы мыйзамдарына ылайык 

бөгөт (арест) коюлган шартта;  

• Кардардын бардык банктык эсептери жабылган учурда; 

• Кыргыз Республикасынын колдонуудагы мыйзамдарында каралган башка учурларда.  

3.3. Кардар төмөнкүлөргө милдеттенет: 

3.3.1. Аралыктан банктык тейлөө системасында тейлөөгө байланыштуу Банк тарабынан белгиленген 

бардык талаптарды аткарууга; 

3.3.2. Банктын www.bankasia.kg, адареги боюнча расмий сайтында жайгаштырылган «Иш ыргагы 

жөнүндө» нускоодо чагылдырылган талаптарга таянуу менен иш алып барууга, ошондой эле: 

- электрондук операцияларга тиешелүү маалыматтарды сактоого, мында операциялар таржымалына 

мезгил-мезгили менен көз жүгүртүп, текшерүүгө жана жол берилген каталарды же эсеп боюнча 

авторизацияланган операцияларды аныктоо үчүн көчүрмөлөрдү алууга;  

- эсептерди авторизацияланбаган шартта пайдалануу же операцияларды жүргүзүүгө тиешелүү 

кандай болбосун бардык учурда аралыктан банктык төлөм кызмат көрсөтүүсүн сунуштоочуга ал 

жагдай тууралуу дароо маалымдоого;  

- электрондук операцияларды ишке ашыргандан кийин системадан дароо чыгып кетүүгө; 

- мобилдик жабдуулардын, мобилдик тиркеменин, ошондой эле Кардар тарабынан аралыктан 

банктык тейлөө системасына кирүүдө колдонгон логиндин, паролдун жана PIN-коддун купуя 

сактылышын камсыз кылууга. 

3.3.3.  Банктын аралыктан банктык тейлөө системасында тейлөөгө алуу жагындагы кызматына анын 

колдонуудагы тарифтерине ылайык төлөп берүүгө. 

http://www.bankasia.kg/
http://www.bankasia.kg/
http://www.bankasia.kg/
http://www.bankasia.kg/

3.3.4. Аралыктан банктык тейлөө системага кирүү мүмкүнчүлүгүн берген коддорду (логин, пароль, пин-

код) үчүнчү жактардан купуя сактоого жана Кардар эсебине кайсыл бир үчүнчү жактын санкциясыз 

кириши кесепетинен келип чыккан алгылыксыз жагдайлар үчүн толук жоопкерчилик тартууга: 

- логинди, паролду жана жеке идентификациялык номерди, өзү колдонгон компьютерде, мобилдик 

телефондо жана башка жабдууларда же коргоого алынбаган маалымат сактоочу жабдууларда 

сактабоого;  

- кодду, паролду жана жеке идентификациялык номерди мезгил-мезгили менен өзгөртүп турууга, 

ишенимдүү деңгээлде корголбогон паролду колдонбоого.  

3.3.5. Уникалдуу код келип түшкөн мобилдик телефон нромерин же башка жабдуунун номерин жоготуп 

алган (уурдатып жиберген) учурда же болбосо аралыктан банктык тейлөө системасын санкциясыз 

пайдалануу аркылуу Кардардын эсеби боюнча операциялардын жүргүзүлгөндүгү аныкталган 

шартта, ал тууралуу дароо Банкка маалымдоого. Кардар телефон байланышы аркылуу кайралган 

шартта, код катары белгиленген сөздү атоого тийиш. 

3.3.6. Аралыктан банктык тейлөө системасында тариздетилген бардык банктык реквизиттерди, төлөм 

багыттарын жана башка шарттарды талапка ылайык толтурулгандыгын текшерүүгө. 

3.3.7.  Банктын талабы боюнча ишке ашырылган операцияларга тиешелүү талап кылынган документтерди 

ага берүүгө жана сунушталган документтердин толуктугу жана тактыгы үчүн доопкерчилик 

тартууга. 

3.3.8. Аралыктан банктык тейлөө системасындагы иш процессинде кандайдыр бир техникалык 

проблемалар/көйгөйлөр келип чыккан шартта, ал тууралуу дароо Банкка маалымдап, техникалык 

мүчүлүштүктөр четтетилип жаткан мезгил ичинде Банкка жеткирилип келинген кагаз жүзүндөгү 

тапшырманын негизинде операцияларды жүргүзүп, орун алган жагдай толук четтетилгенге тчейин 

системада эч кандай операцияларды ишке ашырбоого. Бул талапттарды аткарбай койгон шартта, 

төлөм документтеринин өз учурунда иштелип чыкпагандыгынан улам келип чыккан кесепеттер 

үчүн Банк жоопкерчилик тартпайт. 

3.3.9. Кыргыз Республикасынын террористтик иш аракеттерди каржылоого жана кылмыш жолу менен 

алынган кирешелерди легалдаштырууга (изин жашырууга) каршы аракеттенүү жагындагы мыйзам 

талаптарын так сактоого. 

3.3.10.  Банктан программалык камсыздоону алмаштыруу зарылчылыгы тууралуу билдирме келип 

түшкөн шартта аралыктан банктык тейлөө системасынын Кардарлар үчүн каралган мобулу 

программасынын жаңы версиясын өз учурунда алуу жана аны орнотуп, ишке багыттоо жагында 

тиешелүү аракеттерди көрүү. 

3.3.11. Аралыктан банктык тейлөө системасын алгач жөнгө салуу учурунда Банктан алынган логинди 

жана паролду колдонуу менен авторизациялануу жол-жобосунан өтүп, зарылчылык келип чыккан 

шартта, паролду жаңысына алмаштырып, PIN-кодду көрсөтүү зарыл. 

3.4. Кардар төмөнкүлөргө укуктуу: 

3.4.1. Аралыктан банктык тейлөө системасынын кызмат көрсөтүүлөр топтомунан ушул келишимде 

каралган шарттарда толук пайдаланууга; 

3.4.2. Ушул келишимде каралган тартипте системага кирүүгө мүмкүнчүлүк түзгөн коддорго бөгөт коюу 

боюнча Банкка буйруу жөнөтүүгө. 

3.4.3. Аралыктан банктык тейлөө системасынын паролун мезгил-мезгили менен өзгөртүп турууга. Бул 

учурда Банк паролдун кайсыл учурда өзгөртүлгөндүгүнө көз салып турууга милдеттүү эмес. 

3.4.4. Эсептер боюнча маалымат алып турууга. 

3.4.5.  Аралыктан банктык тейлөө системасы аркылуу ишке ашырылган операциялар боюнча кагаз 

жүзүндөгү төлөм тапшырмасынын күбөлөндүрүлгөн көчүрмөсүн Банктан алууга. 

3.4.6. Аралыктан банктык тейлөө системасын колдонуу процессинде мобилдик телефондун же 

электрондук даректин каттоодон өткөн номерин өзгөртүү өтүнүчү менен Банкка кайрылууга. 

4. Тараптардын жоопкерчилиги 

4.1. Тараптар ушул келишимдин чегинде алынган маалыматтардын купуялуулугун камсыз кылууга 

милдеттенишет, ошондой эле бирибирине сунуштаган маалыматтардын тактыгына жооп беришет. 

4.2. Тараптар ушул келишим боюнча милдеттенмелерин аткарбай койгондугу жана талаптагыдай 

аткарбагандыгы үчүн келишимде, Кыргыз Республикасынын колдонуудагы мыйзамдарында 

каралган тиртипте жоопкерчилик тартышат. 

4.3. Тараптар күтүүсүз келип чыккан жагдайлардын: өрттүн чыгышы, жердин силкиниши, электро 

энергиясынын үзгүлтүккө учурашы, байланыш каналдарынын бузулуп калышы жана алардын 

контролдугуна алынбаган башка жагдайлардын кесепетинен алган милдеттенмелеринин бөлүгүн же 

алардын толугу менен аткарылбай калышы үчүн жоопкерчилик тартышпайт. 

4.4. Банк төмөнкүлөр боюнча жоопкерчиликтүү эмес: 

 Кардардын мобилдик телефонунун ар кандай вирустардан жана башка жагдайлардан улам иштебей 

калышы; 

 үчүнчү тарап (провайдерлер ж.б.) тарабынан сунушталган аралыктан банктык тейлөө системасында 

тейленүүдө колдонуулган кызмат көрсөтүүлөр үчүн; 

 системага санкциясыз кирүү жагдайы, алдамчылык операцияларына жол берүү, үчүнчү жактардын 

аралыктан банктык тейлөө системага кирүү мүмкүнчүлүгүн берген паролдорду бузуп кириши, 

үчүнчү жактар тарабынан интернет түйүнү аркылуу хакердик, вирустук чабуулдардын коюлушу, 

ошондой эле Банктын контролдугуна алынбаган же алынышы да мүмкүн болбогон жагдайлардан 

улам, системага кирүү аракеттери; 

 Кардар тарабынан системага кирүү мүмкүнчүлүгүн берген коддорду жоготуп алгандыгы (уурдатып 

жибергендиги), туура эмес ишке ашырылган операциялар, мобилдик банкинг, интернет банкинг 

системалары аркылуу Кардар эсебинен санкциясыз пайдалануу жагындагы алгылыксыз аракеттер, 

анын ичине Кардардан ушул келишимдин 3.3.5-пунктчасында белгиленген тартипте жөнөтүлгөн 

маалыматтардын банкка түшпөй калышы жагдайы үчүн; 

 Кардардын толук эмес, туура эмес форматта жөнөтүлгөн буйрууларынын аткарылгандыгы үчүн; 

 Кардар же болбосо анын ыйгарым укуктуу жактары тарабынан аралыктан банктык тейлөө системага 

кирүү мүмкүнчүлүгүн берген коддордун кимдир бирөөгө айтылы/ачыкка чыгарылышы 

кесепетинен, ошондой эле алардын себептеринен көз карандсыз жоголуп кетиши же ыйгарым 

укусуз жактарга берилишинен улам келип чыккан финансылык же башка чыгымдар үчүн; 

 Кыргыз Республикасынын колдонуудагы мыйзамдарында каралган башка учурлар үчүн. 

5. Башка шарттар 

5.1. Ушул келишимдин талаптарын аткаруунун жүрүшүндө келип чыккан бардык талаш маселелер жана 

пикир келишпестиктер сүйлөшүүлөр жолу менен жөнгө салынууга тийиш. Эгерде талаш маселелер 

боюнча макулдашууга жетишилбесе, алар Кыргыз Республикасынынколдонуудагы  мыйзамдарына 

ылайык чечилиши зарыл. 

5.2. Тараптар, талаш маселелерди соттук же соттук эмес тартипте чечүү үчүн аралыктан банктык тейлөө 

системасын колдонуу менен ишке ашырылган операциялар тууралуу электрондук түрдө жазылып 

алынган маалыматтар далил катары колдонула тургандыгына макул болушту/аны таанышты. 

5.3. Системага кирүү мүмкүнчүлүгүн берген, ушул келишимде белгиленген тартипте Банкка келип 

түшкөн коддорго бөгөт коюу талабы Кардардан демилгеленген катары эсептелинет жана 

идентификациялоочу номерге жана системага кирүү мүмкүнчүлүгүн берген коддорго бөгөт коюудан 

улам келип чыккан жагдайлар боюнча кине коюуларды Банк кабыл албайт. 

6. Корутунду жобо 

6.1. Бул келишим, Кардар ушул документте (эрежелерде) каралган тартипте офертаны тастыктаган 

(акцептеген) учурдан тартып, түзүлгөн катары эсептелет жана мөөнөтү чектелбеген шартта 

колдонулат. 

“Азия Банкы” ЖАКта жеке 

ишкерди комплекстүү тейлөөгө 

алуу келишимин түзүүгө ачык 

офертага карата №3-тиркеме 

 

Эсептешүү эсептерин ачуу жана аны тейлөө келишими  

1. Келишим предмети  
1.1.Банк эсептешүү эсебин ачып, эсеп ээси - Кардар ачкан эсепке келип түшкөн акча каражаттарын кабыл 

алып жана аларды чегерүүгө, тиешелүү сумманы эсептен чегерүү жана берүү, эсеп боюнча башка 

операцияларды жүргүзүү боюнча Кардардын буйруусун аткарууга милдеттенет. 

2. Жалпы жоболор  
2.1.Банктык эсептерди ачуу, жүргүзүү жана жабуу иш процессин тескөөгө алган бул документте 

(эрежелерде) Кардардын эсептешүү эсебин ачуу, ал эсептер боюнча операцияларды жүргүзүү, 

эсептерди жабуу тартиби, келишим боюнча тараптардын укуктары жана милдеттери, ошондой эле 

Банктык тейлөө келишимин шарттарын аткаруу тартиби аныкталган. 

2.2.Кардар үчүн эсептешүү эсебин ачууда талап кылынган документтер тизмеги Банктын 

(www.bankasia.kg) расмий сайтында жарыяланган. 

2.3.Тараптар, Банк ушул эрежелерге жана/же тарифтерге өзгөртүүлөрдү киргизүүгө укуктуу экендигине 

макул болушту. Эрежелерге жана/же тарифтерге тиешелүү өзгөртүүлөрдү киргизүү жана Банктын 

расмий сайтында аларды жайгаштыруу, сунушталган өзгөртүүлөр күчүнө киргенден кийинки 10 (он) 

календардык күндөн кечиктирилбестен жүргүзүлүүгө жана Банк ал өзгөртүүлөр тууралуу Кардарга 

маалымдоо милдеттенмесин талаптагыдай аткарууга тийиш. Эгерде Кардар эржелерге киргизилген 

өзгөртүүлөргө макул болбосо, анда ал тиешелүү келишимди токтотуу тууралуу кат жүзүндө өтүнүч 

менен Банкка кайрылып, тейлөө шартынан баш тартууга укуктуу.  

2.4.Келишимди түзүү тараптардын укуктарынын жана милдеттенмелеринин, ошондой эле ушул 

эрежелерде камтылган жоопкерчиликтердин келип чыгышын шарттайт.  

3. Эсептешүү эсебин ачуу жана жүргүзүү тартиби 

3.1.Кардардын Банктын кеңселерине келип эсеп ачууга калтырган өтүнүч катынын негизинде же 

аралыктан идентификациялоо аркылуу Банк Кардарга эсептешүү эсебин ачат. Аралыктан 

идентификациялоо аркылуу эсеп ачуу учурунда Кардар эсебиндеги/эсептериндеги акча каражаттарын 

Банк тарабынан белгиленген лимиттердин чегинде тескөөгө ала алат. 
3.2.Кардар сунушталган кызмат көрсөтүүлөрүнө Банк тарабынан белгиленген тартипте жана мөөнөттөрдө, 

ушул келишимдин ажырагыс бөлүгү болуп саналган тарифтерине жана лимиттерине ылайык төлөп 

берүүгө тийиш. 

3.3.Банк Кардардын өтүнүч каты боюнча ушул келишимдин негизинде талап боюнча төлөнүүчү банктык 

эсепти ачып, ошондой эле Кардарды интернет банкинг системасына туташтыра алат. Эсептерди 

аралыктан ачуу жана Кардар эсептерин интернет банкинг системасына аралыктан туруп туташтыруу 

учурунда Кардар белгиленген лимиттердин алкагында эсептерди өз алдынча ачуу мүмкүнчүлүгүнө да 

ээ болот. 

3.4.Банк, ушул эрежелердин шарттарына жана Кыргыз Республикасынынколдонуудагы мыйзамдарына 

ылайык Кардар өз эсебиндеги акча каражаттарын тоскоолдуксуз тескөөгө алуу укугуна ээ экендигине 

кепилдик берет. 

3.5.Эсептеги акча каражаттарына арест (бөгөт) коюлуп жана/же Кыргыз Республикасынын колдонуудагы 

мыйзам талабына ылайык эсеп боюнча операциялар токтотулган шартта гана Кардарга эсептеги акча 

каражаттарын тескөөгө алууга чектөөлөр белгиленет. Мындай учурда Кардар эсебиндеги акча 

каражаттарын тескөө укугуна чектөөлөрдү белгилеген чечимдерди чыгарган тиешелүү органдар 

жоопкерчиликтүү болуп саналат. 

4.  Банк төмөнкүлөргө милдеттенет: 

4.1.Кыргыз Республикасынын колдонуудагы мыйзамдарында каралган операцияларды ишке ашыруу 

аркылуу Кардардын эсеп боюнча тапшырмасын өз учурунда жана туура аткарууга. 

4.2. Банктык эрежелерде аныкталган мөөнөт ичинде же төлөм документи Банкка келип түшкөндөн 

кийинки банк күнүнөн кечиктирбестен акча каражаттарын эсептеп алып салууга тиешелүү Кардардын 

тапшырмасына ылайык эсептешүү операцияларын жүргүзүүгө. Төлөм тапшырмасы тариздетилген күн 

ичинде гана төлөөгө кабыл алынат. 

4.3. Кардар эсебинен акча каражаттарын анын буйруусунун негизинде гана эсептеп алып салууга. Кыргыз 

Республикасынын колдонуудагы мыйзамдарында же ушул келишимде каралган учурда гана Банк 

тарабынан Кардар эсебинен акча каражаттарын акцептсиз жана талашсыз тартипте эсептеп алып 

коюуга жол берилет. 

4.4. Нак акчага айландыруу өтүнүчү келип түшкөндөн кийинки банк күнүнөн кечиктирбестен Кардар 

эсебиндеги каражат чегинде нак акча каражаттарын берүүгө. 

4.5. Эсеп боюнча тиешелүү операция ишке ашырылгандан кийинки күнү эсептешүү эсеби боюнча 

көчүрмөнү Кардарга берүүгө. 

4.6. Кардардын эсептешүү эсеби боюнча жүргүзүлгөн операциялар боюнча маалыматты купуя сактоого. 

Кыргыз Республикасынын колдонуудагы мыйзамдарында каралган учурларды эске албаганда, Кардардын 

макулдугусуз келишим боюнча маалыматтарды кимдир-бирөөгө берүүгө/ачыкка чыгарууга жол 

берилбейт. 

4.7. Эсептешүүлөр маселеси, документтер менен иш алып баруу эрежелери жана эсептешүү-кассалык 

тейлөө ишине түздөн-түз тиешелүү болгон башка маселелер боюнча Кардарга кеп-кеңештерди берүүгө.  

5. Банк төмөнкүлөргө укуктуу: 

5.1.Кыргыз Республикасынын колдонуудагы мыйзамдарында, ушул эрежелерде жана келишимдерде 

каралган учурларда жана Кардар ишке ашырылып жаткан операциялар боюнча реквизиттерди туура 

эмес/толук эмес көрсөткөн, операцияларды ишке ашыруу мөөнөттөрүн так сактабаган, төлөм 

документи жана алардын формалары мыйзамдарда белгиленген талаптарга жооп бербеген же болбосо 

Кардар эсебиндеги/эсептериндеги каражат ишке ашырылган операциялар үчүн Банкка сыйакы төлөп 

берүү үчүн жетишсиз болсо, ошондой эле Банкка көз каранды болбогон башка бир техникалык 

себептерге байланыштуу операцияларды ишке ашыруу мүмкүн эмес болгон жагдайлар келип чыккан 

шартта гана эсеп же аманаттар боюнча эсептешүүкассалык операцияларды жүргүзүүдөн баш 

тартылышы мүмкүн. 

5.2. Эсептешүү-кассалык документтерди талаптагыдай тариздетүүдөн баш тартылган учурда 

операцияларды жүргүзүүдөн баш тартууга. 

5.3. Кардар эсебине акча каражаттары жаңылыш чегерилип кеткен шартта, аларды акцептсиз тартипте 

эсептеп кармап калууга. 

5.4. Эсептешүү-кассалык тейлөө боюнча сунушталган кызмат көрсөтүүлөргө тарифтер тизмегин жана 

өлчөмүн, ошондой эле Банктын иш тартибин бир тараптуу негизде өзгөртүүгө. 

5.5. Кардардын банктык эсебиндеги акча каражаттарын пайдаланууга. 

5.6. Кардардын Банктагы эсебинен/эсептеринен төлөө мөөнөтү келип жеткен учурда же болбосо карыз 

келип чыккан шартта, анын кандай болбосун карызын, анын ичинде чет өлкө валютасындагы карызын 

Банктын ошол учурга карата курсу боюнча Кардардын буйруусуз эле (акцептсиз тартипте) эсептеп 

кармап калууга. 

5.7. Эгерде акыркы 12 (он эки) ай ичинде эсептешүү эсеби боюнча операция ишке ашырылбаган болсо, 

эсеп ээсине акыркы маалым болгон дареги жана/же түздөн-түз телефон аркылуу же болбосо эсеп 

жабылганга чейинки 30 (отуз) күн ичинде Кардардын мобилдик номерине/электрондук почта дарегине 

милдеттүү түрдө маалымат жөнөтүү аркылуу келишимди бир тараптуу негизде жокко чыгарып, эсепти 

жабууга. 

5.8. Кыргыз Республикасында террористтик иш аракеттерди каржылоого жана кылмыш жолу менен 

алынган кирешелерди легалдаштырууга (изин жашырууга) каршы аракеттенүү (ПФТД/ЛПД) боюнча 

мыйзам талаптарынын так саталышы жагында жүргүзүлүп жаткан иштин алкагында өткөрүлгөн 

банктык төлөмдөр боюнча документтердин берилишине тиешелүү маалыматтар өз учурунда 

берилбеген шартта, Кардар менен жөнгө салынган иштиктүү мамилени токтотуп, бул келишимди 

жокко чыгарууга. 

6.  Кардар төмөнкүлөргө милдеттенет: 

6.1.Банктык эсептешүү-кассалык операцияларды ишке ашыруу боюнча эрежелерин так сактоого. 

6.2. Банк сунуштаган кызмат көрсөтүүлөргө белгиленген тарифтерге ылайык төлөп берүүгө. 

6.3. 6.3. Акча каражаты жаңылыш чегерилип же кармалып калган шартта, туура эмес ишке ашырылган 

операциялар тууралуу Банкка дароо маалымдап, эсеп боюнча көчүрмө алгандан кийинки 3 (үч) жумуш 

күнүнөн кечиктирбестен тиешелүү акча каражатын эсепке кайтарып жиберүүгө. Белгиленген 

мөөнөттөрдү бузууга жол берген шартта, жаңылыш чегерилген суммадан 0,5% өлчөмүндө туумду 

Банкка төлөп берүүгө. 

6.4. Эсеп боюнча документтерди (төлөм тапшырмасын/которууга өтүнүч катты, конвертирлөөгө өтүнүч 

катты, каттарды, көчүрмөлөрдү, маалым каттарды) ишеним каттын негизинде алууга жана берүүгө 

ыйгарым укуктуу жактардын тизмесине өзгөртүүлөрдү киргизгендиги тууралуу Банкка 3 (үч) күн 

ичинде маалымдап, алардын документ жүзүндөгү тастыктоолорун жөнөтүүгө. 

6.5. Банктык операцияларды ишке ашуурда Кыргыз Республикасынын террористтик иш аракеттерди 

каржылоого жана кылмыш жолу менен алынган кирешелерди легалдаштырууга (изин жашырууга) 

каршы аракеттенүү мыйзам талаптарын так сактоого. 

7. Кардар төмөнкүлөргө укуктуу: 

7.1.Өзүнүн эсептешүү эсебинде сакталып турган акча каражаттарын бекитилген банктык эрежелерге 

ылайык өз алдынча сарптоого. 

7.2. Эсептешүү-кассалык тейлөө жагында Банкка тапшырма берүүгө. Эсептешүү эсебинин абалы жана 

анда канча каражат сакталып тургандыгы тууралуу маалымкат алууга. Эсеп боюнча көчүрмөлөрдү, 

андагы акча каражаттарынын жылышы боюнча маалымаатты талап кылып, алууга. 

8. Тараптардын жоопкерчилиги: 

8.1.Тараптар ушул келишимде белгиленген шарттарды бузууга жол бергендиги үчүн Кыргыз 

Республикасынын колдонуудагы мыйзамдарына ылайык жоопркечилик тартат. 

8.2.Эгерде бул, Банкка жалган төлөм документин сунуштоо же төлөм документин туура эмес тариздетүү 

же болбосо Банктын эркине көз карандысыз келип чыккан башка жагдайлардын кесепетинен улам 

төлөм мөөнөттөрүнүн бузууга жол берилиши жана Кардар өтүнүчүнүн талаптагыдай аткарылбай 

калышы үчүн Банк жоопкерчилик тартпайт. 

8.3.Банк төмөнкүлөр боюнча жоопкерчилик тартпайт: 

- Кардардын жабдууларынын, программалык камсыздоолорунун, байланыш каналдарынын жана 

үчүнчү тарап (интернет провайдерлери ж.б.) тарабынан камсыз кылынган байланыш каражаттары 

жана кызмат көрсөтүүлөрдүн коопсуздугу жана/же алардын оң абалда эместиги үчүн; 

- Кардар тарабынан коопсуздук жана купуялуулук чараларынын, ошондой эле интернет банкингди 

пайдалануу эрежелеринин так сакталбагандыгы же талаптагыдай аткарылбагандыгы үчүн; 

- тиешелүү маалымат Кардардын өтүнүч катында көрсөткөн электрондук дарекке, мобилдик 

телефонго жөнөтүлгөн болсо, ошондой эле Банкка кат жүзүндө маалымдоосуз эле Кардардын ал 

аркылуу маалымат келип түшүүчү электрондук дарегин жана мобилдик телефон номерин 

өзгөртүшүнөн улам, тиешелүү маалыматтын аны алууга ыйгарым укугу жок жактардын колуна 

түшүп калышы үчүн;  

- Кайсыл бир үчүнчү жактын иш-аракетинен улам же реквизиттерди сунуштоодо/толтурууда 

Кардардын катага жол бериши кесепетинен, анын ичинде акча каражатына убактылуу бөгөт 

коюлушунан Кардардын акча каражаттары менен операциялардын (бүтүмдөрдүн) токтотулушуна же 

эл аралык уюмдар, чет мамлекеттер жана/же мамлекеттик эмес уюмдар тарабынан банк-

корреспонденттердин эсептеринин бирине же болбосо каражат алуучу Кардардын же каражат 

жөнөткөн Кардардын өзүнө карата санкцияларды колдонуу чечими (токтому, буйруулары ж.б.) 

кабыл алынышынан улам, милдеттенмелердин аткарылбай калышы үчүн.  

8.4.Ушул эрежелерде жана келишимдерде каралбай калган бардык жагдайларда тараптар Кыргыз 

Республикасынын колдонуудагы мыйзамдарына ылайык иш алып барууга/жооп берүүгө тийиш. 

Колдонуудагы мыйзамдарга, ушул эрежелердин жана келишимдин шарттарын өзгөртүүгө алып келген 

толуктоолор/өзгөртүүлөр киргизилген учурда тараптар Кыргыз Республикасынын колдонуудагы 

мыйзамдарына каршы келбеген келишимдерге таянуу менен иш алып барууга тийиш.  

9. Башка шарттар 

9.1. Эсептешүү-кассалык тейлөө ишине тиешелүү болбогон башка кызмат көрсөтүүлөрдү сунуштоодо 

Банк, Кардар менен түзүлгөн өзүнчө келишимдерге таянат. 

9.2. Ушул келишим талабын аткаруунун жүрүшүндө келип чыккан талаш маселелер жана пикир 

келишпестиктер сүйлөшүүлөр жолу менен чечилүүгө тийиш. Эгерде орун алган талаш маселе, пикир 

келишпестиктер боюнча макулдашууга/келишүүгө жетишилбесе, ал маселе Кыргыз Республикасынын 

колдонуудагы мыйзамдарында белгиленген тартипте чечилиши зарыл.  

9.3. Кардар ушул келишимге кол коюу менен Банкта белгиленген тарифтерге, эсептешүү эсебин жүргүзүү 

эрежелери жана жол-жоболору менен кылдат таанышып чыккандыгын жана алардын талаптарын так 

сактап, аткарууга милдеттенет. 

9.4. Келишимге карата бардык өзгөртүүлөр жана толуктоолор тараптардын өз ара макулдашуусуна 

ылайык, кат жүзүндө тариздетилүүгө тийиш.  

9.5. Кардар ушул эрежелерде каралган тартипте офертаны тастыктаган (акцептеген) учурдан тартып, бул 

келишим түзүлгөн катары эсептелинет жана мөөнөтсүз шартта колдонулууга тийиш. 

10. Банкта эсептешүү эсеби (эсептери) Кардардын өтүнүч катынын негизинде Кыргыз Республикасынын 

колдонуудагы мыйзамдарына ылайык, Банк тарабынан белгиленген тизме боюнча документтер берилген 

шартта ачылат. Ушул келишим боюнча экинчи жана андан кийинки эсепти (эсептерди) мурда ачылган 

эсеп/эсептер валютасында же болбосо башка валютада ачуу Кардардын кошумча өтүнүч катынын 

негизинде, валютасын жана кошумча/өзүнчө эсептешүү эсеби келишимин түзүүсүз эле, эсеп ачуу күнүн 

көрсөтүү менен ишке ашырылат жана ушул келишимдин жоболору ага да таркатылат. 

11. Келип түшүүчү акча каражаттарынын жана төлөмдөрдүн түрлөрү, ошондой эле эсептешүүлөр жана Банк 

тарабынан сунушталуучу кызмат көрсөтүүлөр формасы жана кезектүүлүгү Кыргыз Республикасынын 

колдонуудагы мыйзамдарында, аларга ылайык иштелип чыккан Банктын ички ченемдик 

документтеринде жана Банк ичинде колдонулган иш кагаздарын жүгүртүү эрежелеринде, ошондой эле 

ушул келишимде аныкталат.  

12. Эсеп ачкандыгы жана анда акча каражаттары менен операцияларды жүргүзгөндүгү үчүн Кардар Банкта 

белгиленген тарифтерге ылайык төөлөрдү жүргүзөт. Банк тарабынан эсептешүү-кассалык тейлөөгө алуу 

жагында кызмат көрсөтүүлөр үчүн төлөөлөр Кардар эсебинен тиешелүү сумманы акцептсиз тартипте 

эсептеп кармап калуу менен ишке ашырылат. Кардар ушул аркылуу эсептешүү-кассалык тейлөө кызмат 

көрсөтүүлөрү үчүн анын эсептеринен тиешелүү сумманы биринчи кезекте, акцептсиз тартипте кармап 

калууга Банкка макулдугун берет.  

13. Кардар ошондой эле, Банктын комиссиялык төлөмдөрүнөн тышкары, бардык салыктарды жана Кыргыз 

Республикасынын колдонуудагы мыйзамдарына ылайык банктык кызмат көрсөтүүлөрдүн 

сунушталышына байланыштуу башка милдеттүү төлөмдөрдү, ошондой эле банк-корреспонденттердин, 

Банктын агенттеринин, Кардар операцияларын ишке ашырууга байланыштуу иш процессине тартылган, 

аларга төлөөлөр ушул келишимде каралгандай эле, банктын комиссиялык төлөмдөрүн төлөө тартибинде 

ишке ашырылган башка жактардын комиссиялык төлөмдөрүн жана чыгашаларын өз эсебинен кошумча 

төлөөгө тийиш. 

14. Кардар эсебинен төлөмдөр эсептеги акча каражаттарынын калдыгынын чегинде же Ачык офертанын 

лимитинин алкагында ишке ашырылат. 

15. Кардар эсебиндеги каражат калдыгына пайыздар чегерилбейт. Кардардын эсептешүү эсебиндеги акча 

каражаттарынын калдыгына пайыздар, тараптар ортосунда өзүнчө кошумча келишим түзүлгөн шартта 

гана чегерилиши мүмкүн. 

16. Банк төлөм документин алып, Кардар эсеби дебеттелген учурда төлөмдөр Кардар үчүн кайтарылып 

алынгыс жана жыйынтыкталган төлөмгө айланат. Кардар эсеби кредиттелген шартта, ал үчүн төлөм 

жайынтыкталган болуп саналат. 

17. Кардар тарабынан эсеп боюнча төлөмдөрдү жүргүзүү жана операцияларды ишке ашыруу үчүн 

негиз/тастыктоо катары сунушталган документтерде толук эмес, бурмаланган, такталбаган маалыматтар 

камтылып, реквизиттер жана бишка милдеттүү маалыматтар көрсөтүлбөгөн болсо же документтер 

талаптагыдай тариздетилбеген шартта, аларга ыйгарым укуксуз жактар кол койгон болсо, ушундан улам 

мындай документтер шектенүүнү жараткан учурда Банк, Кыргыз Республикасынын колдонуудагы 

мыйзамдарында белгиленген талаптардын жана мөөнөттөрдүн чегинде талап кылынган зарыл 

маалыматтарды камтыган документтерди алганга чейин төлөмдөрдү жана опрерацияларды жүргүзүүнү 

убактылуу токтотууга/четке кагууга, ошондой эле төлөм суммасын кайтарып, Кардарды же анын 

операцияларын толук идентификациялоо үчүн зарыл маалыматтарды камтыган документ берилбеген 

шартта же болбосо туура эмес/такталбаган маалыматтар келип түшкөн учурда операцияларды 

жүргүзүүдөн баш тартууга укуктуу. Банк тарабынан төлөмдөрдү жана операцияларды андан ары ишке 

ашыруу үчүн тактоолорду жана тастыктоолорду жүргүзүү тартиби, Банктын ички эрежелерине ылайык 

аткарылат. 

18. Банк, Кыргыз Республикасынын колдонуудагы мыйзамдарында аларга мындай укуктар берилген 

ыйгарым укуктуу мамлекеттик/сот органдарынын жана башка жактардын талабы боюнча аткаруу 

документтеринин (буйруктардын, буйруулардын ж.б.) негизинде ага Кардардын буйругусуз жана 

макулдугусуз (акцептсиз тартипте), Кардарга ал тууралуу алдынала маалымдоосуз эле, анын эсептешүү 

эсептеринен тиешелүү акча каражаттарын кармап калууга же бөгөт коюуга, ошондой эле анын эсептешүү 

эсебине жаңылыш чегерилген суммаларды, сунушталган кызмат көрсөтүүлөр үчүн комиссиялык 

төлөмдөрдү Банктын тарифтерине ылайык, Банк тарабынан сунушталган кредитти/овердрафтты төлөө 

суммасын, белгиленген пайыздарды, ошондой эле Кардардын Банк алдындагы милдеттенмелери боюнча 

акча каражаттарынын башка суммасын, анын ичинде банктык тейлөөгө байланыштуу суммаларды 

кармап калууга укуктуу. 

19. Кардардын эсептешүү эсеби боюнча банктык купуялуулуктун сакталышына кепилдик Банк берет. 

Кардардын операциялары жана эсептешүү эсеби бюнча маалыматтардын үчүнчү жактарга берилиши, 

эсептешүү эсеби боюнча операциялардын токтотулушу боюнча маалыматтар (ушул келишимде каралган 

учурларды эске албаганда) Кыргыз Республикасынын колдонуудагы мыйзамдарында каралган шартта 

жана анда белгиленген тартипте гана ишке ашырылат. Банк, Кардарга тиешелүү жана анын операциялары 

боюнча маалыматтарды ошол операцияларды жүргүзүүгө түздөн-түз катышкан 

банккорреспонденттердин, ошондой эле ыйгарым укуктуу мамлекеттик органдардын талабы боюнча 

берүүгө тийиш/укуктуу. 

20. Кардар жаңыртылган/өзгөртүлгөн маалыматтарды жана документтерди Банкка сунуштабай койгон 

шартта, ошондой эле маалыматтардын актуалдуу эмес экендиги/жаңы өзгөртүүлөр жоктугу тууралуу 

Банктын колунда маалымат болгон шартта Кардарга банктык кызмат көрсөтүүлөрдү сунуштоону 

чектөөгө/андан баш тартууга укуктуу. 

21. Алуучунун реквизиттеринин туура эмес көрсөтүлүшүнө байланыштуу (анын ичинде алуучунун 

банкынын реквизиттери, банк корреспонденттер же үчүнчү банк тарабынан каталарга жол берүү) же 

болбосо ишке ашырылган операция жана/же ошол операцияга катышкандар эл аралык санкциялык 

саясатка кошулган чет мамлекеттер тарабынан киргизилген эл аралык чектөө чараларына/экономикалык 

санкцияларга тиешеси болгон жактар менен мамиле түзгөн болсо, акча каражаттарынын 

кечиктирилиши/токтотулушу/аларга бөгөт коюлушуна байланыштуу келип чыккан жоготуулар жана/же 

башка кесепеттер үчүн Банк жооп бербейт. 

22. Банктын колдонуудагы келишимге ылайык Кардар эсептерин тейлөөгө байланыштуу кеткен почта жана 

башка чыгашалары белгиленген тарифтерге ылайык Кардар тарабынан толук өлчөмдө төлөнүп берилүүгө 

тийиш. 

23. Төмөнкү учурларда Банк Кардарга эсеп ачып берүүдөн же ошол эсептер боюнча операцияларды 

жүргүзүүдөн баш тартууга жана/же Кардар эсебин/эсептерин жаап, келишимди бир тараптуу негизде 

токтотууга укуктуу: 

- Кардар үчүн эсеп ачуу жана ал боюнча операцияларды жүргүзүү, Кардарды, анын бенефициардык 

ээсин идентификациялоо жана верификациялоо, Кардардын абалын талаптагыдай текшерүүгө алуу 

жагында башка чараларды көрүү үчүн талап кылынган/зарыл болгон тиешелүү документтер 

сунушталбаган учурда;  

- Кардардын эсеби боюнча операцияларды жүргүзүү үчүн зарыл болгон, ошол операциялардын 

экономикалык максаттарга ылайыктуулугун жана Кардардын айкын экономикалык ишкердикти 

жүргүзүп жаткандыгын тастыктаган докуменеттер берилбеген шартта (Кардар төлөөгө тийиш болгон 

эсептер, келишимдер, контрактылар, эсеп-фактуралары жана башкалар); 

- такталбаган маалыматтарды камтыган документтер берилген учурда. 

24. Банк Кардарга, анын ыйгарым укуктуу өкүлүнө/ишенимдүү адамына, бенефициардык ээсине тиешелүү 

идентификацияланган маалыматтарды алардын Банк менен байланыштуу болгон жана аффилирленген 

жактарга таандыгы же санкциялык тизмеге, алардын кылмыш жолу менен алынган кирешелерди 

легалдаштырууга (изин жашырууга) катышы бардыгы тууралуу маалыматтар болгон жактардын, 

топтордун, уюмдардын тизмегинде кирбегендиги/жоктугу, ошондой эле алардын кеңири таанымал 

кызмат адамы, алардын үй-бүлө мүчөлөрүнө жана жакын туугандарына тиешеси жоктугун аныктоо көз 

карашынан текшерүүнү жүргүзөт.  

25. Ушул шарттардын алкагында эсепте жайгашкан акча каражаттарын, электрондук жана факсимиль 

байланыш каражаттарын жана өздүк кол тамга аналогун, электрондук санариптик кол тамганы, коддорду, 

паролдорду жана ыйгарым укуктуу ошол жак тарабынан аларды тескөөгө алууга буйруу берилгендигин 

тастыктаган башка каражаттар аркылуу, ошол каражаттарды тескөө укугуна ынануу мүмкүнчүлүгү да 

каралган. 

26. Банк эсептешүү эсебине келип түшкөн акча каражаттарын кабыл алып, аны чегерүү менен Банктын ички 

ченемдик документтер талабына ылайык, Кардардын акча каражаттарын чегерүү жана аны 

берүү/сунуштоо боюнча төлөм тапшырмасын аткарат. 

27.  Кардардын эсептешүү эсебинен акча каражаттарын накталай түрдө төлөө, ал болжолдонуп жаткан күнгө 

чейинки бир жумуш күнү мурда Банкка жөнөтүлгөн билдирмеге, оозеки же кат жүзүндөгү (телефон, 

электрондук почта аркылуу) билдирмеге ылайык ишке ашырылат. Бардык эсептешүү же акчалай 

операциялар зарыл реквизиттерин милдеттүү түрдө көрсөтүү менен төлөм документтерине жараша 

жүргүзүлүүгө тийиш. 

28. Кардардын атынан эсептешүү эсебиндеги акча каражаттарын тескөө укугуна ээ болгон жактардын 

ыйгарым укуктары Кыргыз Республикасынын колдонуудагы мыйзамдарына ылайык тариздетилген 

ишеним катты Банкка сунуштоо аркылуу Кардар тарабынан тастыкталууга тийиш. 

29. Кардардын эсептешүү эсебинен накталай акча каражаттарын төлөө операцияларын ишке ашыруу үчүн 

Кардарга чек китепчеси берилет. Чек китепчеси жок учурда нак акча каражаттары Банктын ички 

ченемдик документтер талабына ылайык чыгыш кассалык ордерин тариздетүү аркылуу жүргүзүлөт. 

30. Кардардын эсептешүү эсебиндеги акча каражаттарын тескөөгө алууда анын ыйгарым укугун, кол 

тамгасынын аныктыгын тастыктаган негизги документтен болуп, кол тамга үлгүлөрү түшүрүлгөн 

карточка жана мөөрдүн оттискасы саналат. 

31. Эсептешүү эсебинен акча каражаттары: 

а) чет өлкө валютасында – которууга билдирменин негизинде, акча чегинин негизинде, ошондой эле 

валюталык чыгаша касса ордеринин негизинде,  

б) улуттук валютада – төлөм тапшырмасынын жана формасы Кыргыз Республикасынын Улуттук банкы 

тарабынан бекитилген мемориалдык ордердин, акча чегинин, чыгыш касса ордеринин негизинде ишке 

ашыралат. 

32. Эсептешүү эсебиндеги акча каражаттарын эсептен алып салуу келишимде каралган учурларда, соттун 

чечими боюнча, аткаруу документтеринин, ошондой эле салык кызматы органдары тарабынан 

сунушталган салыктык төлөм талабынын негизинде жүргүзүлөт.  

33. Эгерде Кыргыз Республикасынын колдонуудагы мыйзамдарында, ага ылайык Банк тарабынан 

белгиленген эрежелерде же Эсептешүү-эсеби келишиминде башкасы каралбаса, Банк эсептешүү эсебине 

келип түшкөн акча каражаттарын чегерүүнү ишке ашырып, аларды Кардардын буйруусу боюнча 

тиешелүү төлөм документи Банкка келип түшкөндөн кийинки күндөн кечиктирбестен, анын эсебинен 

берет же чегерет. 

34. Кардардын банктык эсеби боюнча операцияларды жүргүзүүдө төлөм багыты так көрсөтүлүп, Кыргыз 

Республикасынын колдонуудагы ченемдик-укуктук актыларында белгиленген талаптарга ылайык 

тариздетилген төлөм документи Банктын кароосуна сунушталууга тийиш. Эгерде жүргүзүлүүчү 

операциялардын экономикалык максатка ылайыктуулугу жана/же мыйзамдуулугу көз карашынан 

Банктын кандайдыр бир шектенүүсү пайда болсо, анда ал операциянын мызам чегинде экендигин жана 

экономикалык максатка ылайыктуулугун, ошондой эле Кардардын жана анын бенефициардык ээсинин 

акча каражаттарынын келип чыгуу булактарын тастыктаган документтердин берилишин Кардардан талап 

кылууга укуктуу. Ал эми кошумча документтер, анын ичинде контрагент боюнча маалыматтар 10 (он) 

жумуш күнүнөн ашпаган мөөнөттө берилүүгө тийиш. Кардарга төлөө үчүн сунушталган эсептер, Кардар 

менен түзүлгшөн келишимдер, төлөм документтери (инвойс, эсеп фактыралар) салык, бажы 

деларациялары мына ушундай документтерден болуп саналат.  

35. Кардар талап кылынган документтерди белгиленген мөөнөттө сунуштоодон баш тарткан шартта, Банк 

эсеп боюнча операцияларды жүргүзүүнү токтотот.  

36. Террористтик иш-аракеттерге жана кылмыш жолу менен алынган кирешелерди легалдаштырууга (изин 

жашырууга) катышы бардыгы тууралуу маалымат болгон шартта, Банк ошол жактарга карата максаттуу 

финансылык санкцияларды колдонуп, алардын операцияларын токтот. 

37. Кардарга эсебине келип түшкөн акча каражаттары өз учурунда чегерилбей калган же Кардардыне 

буйруусу боюнча анын эсебинен акча каражаттары өз учурунда берилбей же чегирилбей калган учурда, 

же болбосо Банк тарабынан негизсиз эсептен алынган шартта, Банк Кыргыз Республикасынын 

колдонуудагы мыйзамдарына жана келишимге ылайык жоопкерчилик тартууга тийиш.  

38. Банк сунуштаган кызмат көрсөтүүлөр үчүн төлөөлөргө байланыштуу Банктын Кардарга карата акчалай 

талабы, ошондой эле Кардардын акча каражаттарын пайдалангандыгы үчүн пайыздарды төлөп берүүгө 

тиешелүү Банкка карата талабы, келишимде башкасы каралбаса, өз ара чегеришүү аркылуу жөнгө 

салынышы мүмкүн.  

39. Талаптардын өз ара чегеришүүсү, Кардарга ал тууралуу келишимде белгиленген тартипте жана 

мөөнөттөрдө маалымдоо аркылуу Банк тарабынан ишке ашырылат, эгерде мындай шарт тараптар 

ортосунда макулдашылбаган болсо, анда өз ара чегеришүү Кардардын тиешелүү эсебиндеги акча 

каражаттарынын абалы тууралуу ага маалымат берүү менен банк ишинде жөнгө салынган тажрыйбага 

ылайык, белгиленген тартипте жана мөөнөттөрдө ишке ашырылат. 

 

 


